
Claí anDá Mhíle 
Seo cur sios ar chéadturas anfhile ar an Achré mar spailpín. 

Bhí sé ag ceapadh gurbh é an tAchré Tír na nÓg ach ba cheap í nach bhfeilfeadh bróg 

I gClaí an Dá Mhíle atá m ' áras díonta 
Faoi chornhair na hoíche agus táim faoi bhrón 
Ar bhruach an charracáin i bhfad ó mo ghaolta 
I bhfoisceacht trí mhíle don bhaile mór. 
I lár Chois Fharraige sea tá mo mhuintir 
Céad faraor dílis gur imíos uathu 
I measc na strainséirí i mbailte coimhthíocha 
Atá ar nós an phríosúin i Tullamore. 

Ní  mar gheall ar mhasla ná scannal gránna 
A d'fhág mé an lá seo mo mhuintir féi n  
Ach  teasaíocht intinne ar bheagán ábhair 
Mar bhí  an smál orm i dtús mo shaoil. 
Tá mé i ns an mbaile seo ar chúl an rása 
Ag gol go cráite is ag díonamh bróin,  
N íl fear mar charad agam i gceann na sráide 
Agus n íl mo ghrá geai i n  aice liom. 

Ach beirimse mo mhallacht d ' aon mhac máthar 
A thabharfas an séirse go brách arís 
Gan beagán airgid a bheith i na lámha 
Is beidh romhat fáilte ins gach uile thaobh . 
Casadh mé Tigh Chadhain an lá seo 
Atá ar chúl an ardáin i gClaí an Dá Mhíle, 
Ag iarraidh áit aimsire nó scaitheamh ar pháí, 
Agus fuair mé waming amach arís. 

Bhí an oíche ag teacht orm is mé tuirseach tarraingthe, 
Go brónach cráite gan áit le suí; 
Is dá mbeinn sa mbaile ar ais bheadh romham fáilte, 
Agus féach go mb'fhearr dom é ná i gCiaí an Dá Mhíle .  
Chuaigh mé trasna go Bai le an Teampail l  
Trí bhóithrín cam a raibh driseachaí, 
Ag iarraidh áit aimsire nó scaitheamh ar pháí, 
Agus fuair mé faisnéis cá raibh Tigh Bhríd. 

Bhuail mé isteach ann is ba ghleoite an áit sin 
Chuir sí romham fáilte agus shuigh mé síos 
D' fhiafraigh sí díomsa an ngabhfainn ar pháí, 
Ag cur díom ar stácaí nó ag baint fhataí. 
Dúirt mé léithise go ngabhfainn ar pháí, 
Ag cur díom ar stácaí is ag baint fhataí; 
Is go mb'fhearr liom bliai n  agat i mBaile an Teampaill 
Ná aon lá amháin i gCiaí an Dá Mhíle. 

Leag sí mo shuipéar agam thiar sa bparlús, 
Gach ní dá bhreátha is ann a bhí, 
Mo leaba cóirithe faoi rothaí arda, 
Is cead codladh go sásta ar feadh na hoích.' 
Ach is í Bríd Ní Fhinn an tseanbhean mhán la; 
Beirimse an barr di roimh mhnaoi an tsaoil 
Is gurb shiúd é an teach agaibh le haghaidh an Spailpín Fánach 
Fágaim slán agaibh go brách arís. 

